
RIADAH DAN TAZKIRAH ERATKAN UKHWAH ANTARA STAF 
 

 
 

UUM ONLINE: Sempena Sambutan Hari Pengasasan Universiti Utara Malaysia ke-35, Pusat 
Kerjasama Universiti-Industri (CUIC) turut mengambil peluang melakukan aktiviti riadah 
dengan berbasikal mengeliling kampus di samping menelusuri flora dan fauna yang terdapat 
di kampus Sintok. 
 
Program riadah tersebut melibatkan staf CUIC bersama-sama pihak pengurusan yang diketuai 
oleh Pengarah CUIC, Prof. Madya Dr. Marlin Marissa Malek. 
 
Menurut Dr. Marlin, aktiviti riadah ini memberi peluang kepada staf menikmati keindahan bumi 
Sintok yang selama ini tidak disedari kerana hanya fokus aktiviti rutin di pejabat. 

"Aktiviti sebegini secara tidak langsung memberi peluang staf kepada staf untuk menghirup 
udara segar dan memberi perpsektif baharu sambil beriadah serta beramah mesra dengan 
rakan-rakan sepejabat secara santai. 
 
“Semoga aktiviti yang dijalankan ini dapat mengeratkan dan mengukuhkan hubungan 
silaturahim yang sedia terjalin antara semua staf CUIC,” tambah beliau. 
 
Sementara itu, Anis, salah seorang pelajar praktikum yang turut serta dalam riadah tersebut 
berkata aktiviti berbasikal sangat menyeronokkan dan memberi manfaat kepada semua dari 
segi kesihatan malahan mengeratkan hubungan antara staf.  
 
Aktiviti pada hari itu diakhiri dengan tazkirah bertajuk ‘Ikhlaskan Diri’ yang disampaikan oleh 
Penolong Pegawai Hal Ehwal Islam, Pusat Islam, Ustaz Shahidan Sharkhan Marecan. 
 
Antara intipati tazkirah ialah perkongsian ilmu tentang aspek kerja yang diamanah yang 
merupakan suatu ibadah di samping ikhlas dalam melakukan sesuatu dan mulakan hari 
bekerja dengan niat kerana Allah SWT.  
 
Terdahulu, program tazkirah dimulakan dengan Majlis Bacaan Yassin dan Doa Selamat 
bersempena dengan sambutan Majlis Pengasasan Universiti ke-35 peringkat CUIC. 

